
Prezident Obama bütin dünýä gatnaşyklarynyň
 täze eýýamyna çagyrýar

2009-njy ýylyň 15-nji oktýabrynda, ABŞ-nyň Türk-
menistandaky işleri wagtlaýyn ynanylan wekili 
Silwiýa Karran, ABŞ-nyň Döwlet departamentiniň 
Günorta we Merkezi Aziýa meseleleri boýunça 
býurosynyň Merkezi Aziýa degişli meselelerine 
jogapkär müdir Tom Huşek, ABŞ-nyň Merkezi 
serkerdeliginiň kontr-admiraly Maýkl Franken hem-
de Newada Milli Gwardiýasyna wekilçilik edýän 
polkownik Wroblewski tarapyndan ýolbaşçylyk 
edilýän ABŞ-nyň hökümet wekillerinden düzülen del-
egasiýa Özbegistan bilen serhetde ýerleşýän Farapda 
täze türkmen serhet geçelgesiniň resmi açylyş daba-
rasyna gatnaşmak üçin Türkmenabatda ýygnandylar.  

Prezident Obamanyň BMG-nyň Baş Assambleýasynda
eden çykyşyndan parçalar

ÝUSAID “Zdraw-
Plýus” taslamasynyň 
netijelerini gözden 
geçirýär

k

Maglumat serişdeler merkeziniň bildirişleri - 
ABŞ-nyň ilçihanasynyň elektron bildirişlerine we 
täzeliklerine ýazylyň.  

Bize hat ugradyň:
“irc-ashgabat@state.gov”

 «DV-2010» immigrasiýa lotereýasy - elektron 
arzany dolduruň: 

http://www.dvlottery.state.gov 
Arzalar üçin iň soňky sene:

30-njy noýabr 2009 ý.
Giňişleýin maglumat 2-nji sahypada

Ertiriňiz haýyrly bolsun. Jenap Prezident, Jenap Baş 
Sekretar, ýoldaş delegatlar, hanymlar we jenaplar, 
maňa Amerikanyň Birleşen Ştatlarynyň 44-nji Pr-
ezidenti hökmünde ilkinji gezek siziň öňüňizde çykyş 
etmek meniň üçin uly mertebedir. Men amerikan 
halkynyň meniň üstüme ýüklän jogapkärçiligine baş 
egip, taryhyň biziň döwrümizdäki äpet meselelerinden 
habarly bolup we öz ýurdumyzda hem-de daşary ýurt-
larda adalatyň hem-de abadançylygyň adyndan batyr-
gaýlyk we bilelikde hereket etmäge borçlanyp siziň 
öňüňize gelýärin.
   Şu zala biziň her haýsymyz bir ýerden geldik, 
emma biziň ählimiz bir umumy geljegi paýlaşýarys. 
Mundan beýläk bizde bilelikdäki etmeli işlerimizden 
biziň tapawutlyklarymyz sebäpli gaça durmaklyk ar-
tykmaçlygy ýokdyr. Men şu habary bilen Londondan 
Ankara bardym; Port of Speýnden Moskwa bardym; 
Akkradan Kaire bardym we şu hakda hem men şu gün 
gürlärin – sebäbi biziň dünýämiz üçin täze ugra tarap 
hereket etmäge wagt geldi. Biz özara bähbide hem-de 
özara sylag-hormata esaslanýan gatnaşyklaryň täze 
eýýamyna girmelidirs we biziň işimiz edil şu pursatda 

Ýaşyl lentanyň resmi ýagdaýda kesilmegi

Prezident Obama 
Nobel Parahatçylyk
baýragyna eýe 
bolýar

ABŞ-nyň maliýe-
leşdiren üçünji 
serhet geçelgesi 
açylýar

ABŞ gymmatly 
kitaplary gorap 
saklamaga ýardam 
edýär

l

ÝUSAID “Ösüş 
üçin ýerli başlan-
gyçlar” atly mak-
satnamasynyň 
tamamlanmagyny 
belledi

Türkmenistanda ABŞ-nyň maliýeleşdiren
üçünji serhet geçelgesi açylýar

Ýokary gözegçilik 
edarasynyň hünär-
menleri maýa goýum 
taslamalaryny seljer-
megi öwrenýärler

m

başlanmalydyr. 
  Biz geljegi ýöne bir sözleriň däl-de, eýsem, 
hereketleriň kesgitlejekdigini bilýäris. Gürrüň çy-
kyşlaryň özi biziň meselelerimizi çözmäge ýeterlik 
däldir–onuň üçin gaýduwsyz hereketler gerekdir. 
Şol sebäpli hem, meniň ýurdumyň häsiýetine we baş 

ŞU SANYMYZDA

GYSGAÇA HABARLAR WE BILDIRIŞLER

Dowamy 4-nji sahypada

Dowamy 3-nji sahypadaAk Altyn myhmanhanasy, 
4-nji gat, Magtymguly 141/1
Aşgabat, Türkmenistan

Telefon:  36 33 31
 36 13 65
Faks:  36 46 93
 
Elektron poçta: 

irc-ashgabat@state.gov

HABARLAŞMAK 
ÜÇIN



ABŞ-nyň Türkmenistandaky missiýasynyň metbugat çapary

ÝUSAID 10-ýyllyk “ZdrawPlýus” saglyk 
taslamasynyň netijelerini gözden geçirýär

ÝUSAID-iň taslama menejeri Ýelena Samarkina ÝUSAID
 bilen TSG we DSM-niň geljekdäki hyzmatdaşlygynyň

 perspektiwalary hakynda çykyş etdi

Prezident Obama Nobel Parahatçylyk
baýragyna eýe bolýar

parahatçylyk baýragynyň diňe bir 
şowly ýetilen derejeler üçin ber-
ilmändigini bilýärin. Ol şeýle hem 
köp ugurlarda alnyp barylýan işlere 
itergi bermek üçin ulanyldy.”
  Obama giň halkara hyzmatdaşly-
gyny talap edýän şu meseleleriň, 
ýagny Ysraýyl bilen Palestinanyň 
arasynda parahatçylygy baglaşmak 
üçin gepleşikleriň täze başlangyjy-
ny, Eýranyň ýadro ýaragyny köpelt-
meginiň öňüni almak, global ýy-
lylygy haýallatmaga gönükdirilen 
kanunlary kabul etmekligi we ýadro 
ýaraglarynyň ýaýradylmazlygy bo-
ýunça halkara düzgünnamalary 
güýçlendirmegi öňe sürýär. 
   Bu meseleleriň ählisi giň halkara hyzmatdaşlygyny talap edýär.

9-njy oktýabrda Prezident Barak Obama 2009-njy ýylyň Nobel 
Parahatçylyk baýragyna eýe boldy. Prezident Obama ABŞ-nyň 
Prezidentleriniň wezipesindekä bu baýraga eýe bolanlarynyň içinde sany 
boýunça üçünjisidir. Norwegiýadaky Nobel komiteti prezidentiň global 
meselelerine bolan köpçülikleýin hyzmatdaşlykly çemeleşmesini öwdi. 
Bu baýrak Obama öz prezidentlik işinde iň azyndan dokuz aý işländen 
soň geldi. Ol 205 sany dalaşgärleriň içinden saýlandy we bu habar 
bilen irden sagat 6-da oýadylandan soňra bir-iki sagat geçenden soň Ak 
Tamyň Bägül bagynda gürlände ol bu baýraga özüniň gazananlarynyň 
tassyklamasy hökmünde garamaýandygyny aýtdy.
   “Dogrymy aýtsam, meni hem-de tutuş dünýäni özleriniň parahatçy-
lyga bolan mert gözlegleriniň üsti bilen meni ruhlandyran erkekler 
hem-de zenanlar, ýagny bu baýrak bilen sylaglanan köp sanly özgert-
meleri etmegi başarýan adamlaryň arasynda bolmaga özümi mynasyp 
saýamok,” diýip ol aýtdy. 
   Emma ol şeýle hem belledi: “Men bütin taryhyň dowamynda Nobel 

 ABŞ-nyň Prezidenti Barak Obama

2009-njy ýylyň 9-njy oktýabryda ABŞ-nyň Halkara ösüş agentligi   
(ÝUSAID) Türkmenistanda “Zdrawplýus” taslamasynyň ýapylyş çäres-
ini geçirýär.  ÝUSAID Türkmenistanda “Zdrawplýus” taslamasynyň 
iki tapgyryny alyp bardy – Zdrawplýus I 2000-2005-nji ýyllarda we 
Zdrawplýus II 2005-2010-njy ýyllar aralykda.  Bu 10 ýylyň dowamynda 
taslama Çaga keselleri boýunça strategiýanyň Toplumlaýyn Dolandyryş 
(IMCI), Howpsuz Enelik milli maksatnamasyny goldamak, şeýle hem 
saglyk pudagyna degişli maliýe reformalaryna ýardam etmek boýunça 
köp işleri geçirdi.  ÝUSAID taslamasy Türkmenistanyň çägine degişli 
bolan 14 sany etraplarda öz işini amala aşyrdy.
  “Biz Saglygy goraýyş we derman senagaty ministrligine we 
beýleki hyzmatdaşlarymyza şu taslama boýunça bilelikde gazanan 
ähmiýetli netijelerimize çuňňur minnetdarlyk bildirýäris” diýip, 
ÝUSAID-iň Türkmenistandaky Direktory Äşli Moretz belläp geçdi.
  ÝUSAID 2009-njy ýylyň ahyrynda başlanjak täze taslamanyň üsti 
bilen Türkmenistanda Howpsuz Enelik maksatnamasyna goldaw ber-
megi we Zdrawplýus taslamasy arkaly ýola goýlan hyzmatdaşlygy gur-
magy dowam etmekligi meýilleşdirýär.

ÝUSAID-iň bütin dünýä boýunça
maksatnamalary barada öwreniň:

http://www.usaid.gov

«DV-2011» IMMIGRASIÝA
LOTEREÝASYNA 
GATNAŞYJYLARA GÖZÜKDIRIJI

ELEKTRON SORAGNAMANYŇ
DOLDYRYLYŞ MÖHLETI:

•   «DV-2010» lotereýa gatnaşmak üçin internet arkaly aşakdaky 
web sahypada ýerleşýän elektron arzany doldurmaly:

 www.dvlottery.state.gov 
Arzalar 2009-njy ýylyň oktýabr aýynyň 2-sinden noýabr aýynyň 
30-yna çenli kabul edilýär. Kagyz görnüşinde doldyrlan arza kabul 
edilmeýär.

TÜRKMENISTANDAN BOLAN GATNAŞYJYLARA
BOLAN ТALAPLAR:
 
•  УTürkmenistanda doglan bolmaly; gatnaşyjynyň aýaly (äri) Türk-
menistanda doglan bolmaly; gatnaşyjynyň ene-atasy Türkmenistan-
da doglan bolmaly.

• Orta bilim attestaty (ABŞ-da orta bilim hökmünde 12 ýyldyk 
başlangyç we orta bilim attestaty göz öňüne tutylýar); ýa-da soňky 
bäş ýylyň içinde iki ýyllyk iş tejribesi bolmaly.

WAJYP BELLIKLER:

•   Gatnaşyjy elektron soragnamany DIŇE BIR GEZEK doldurma-
lydyr.  Еger-de soragnama bir gezekden köp doldurylan bolsa, şol 
adam soragnamany kimiň doldyranlygyna seretmezden, gatnaşmak 
hukugyny ýitirýär.

•    Ähli gerek suratlar goýulmasa siziň gatnaşmaga bolan hukugyňyz 
ýitýär: siziň, aýalyňyzyň (äriňiziň) we 21 ýaşdan kiçi bolan entek 
durmuş gurmadyk çagalaryň elektron suratlary. 

«DV-2011» immigrasiýa lotereýasy barada has takyk 
maglumaty aşakdaky web sahypadan tapyp bilersiňiz:

http://turkmen.ashgabat.usembassy.gov/dv.html

ýa-da bize ýüz tutuň:

Maglumat serişdeler merkezi - Ak Altyn myhmanhanasy, 
4-nji gat, Magtymguly 141/1, Aşgabat, Türkmenistan
Telefon: 36 33 31 / 36 13 65; Elektr. poçta:  irc-ashgabat@state.gov



2009-njy yylyň oktýabr aýy

ABŞ tarapyndan maliýeleşdirilen üçünji
serhet geçelgesi açylýar
BAŞLANGYJY 1-NJI SAHYPADA

Iň häzirki zaman enjamlar bilen üpjün edilen bu bina netijeli halkara 
söwdasyna ýol açar, we şol bir mahalda, neşe serişdeleriniň, köpçü-
likleýin gyryş ýaraglarynyň, adamlaryň we kontrabandanyň bikanun 
dolanşygynyň öňüni almaga ýardam eder.       
    Açylyş dabarasynda söz sözlände, ABŞ-nyň Türkmenistandaky işleri 
wagtlaýyn ynanylan wekili Silwiýa Karran şeýle nygtady: “Şu serhet 
geçelgesi Amerikanyň Birleşen Ştatlarynyň hökümetiniň Türk-
menistana sowgat eden üçinji serhet geçelgesidir.  Bu serhet geçel-
geleri Amerikanyň Birleşen Ştatlary bilen Türkmenistanyň biziň 
ýurtlarymyzyň parahatçylygyna hem-de abadançylygyna howp 
salýan güýçlere garşy göreşde bilelikde işleşmek boýunça dowam-
ly aladalaryny görkezýär.”  Ilkinji “Altyn Asyr” serhet geçelgesi 
2006-njy ýylda Eýran bilen serhetde we ikinji “Ymamnazar” serhet 
geçelgesi bolsa 2007-nji ýylda Owganystan bilen serhetde açyldy.
    ABŞ-nyň hökümeti Farapdaky taslama üçin jemi ABŞ-nyň 6 mil-
liondan gowrak dollary möçberinde pul serişdelerini sarp etdi.  Farap-
daky serhet geçelgesi Türkmenistanyň bu serhet zolagyna girýänleri 
we çykýanlary barlagdan geçirmek mümkinçiligini düýpli ýokarlan-
dyrmak üçin niýetlenen iň soňky tehnologiýa bilen enjamlaşdyrylan-
dyr.  Bu mümkinçilik Türkmenistanyň Gümrük gullugyna, Döwlet
serhet gullugyna, Döwlet migrasiýa gullugyna we ýene-de alty sany baş-

ABŞ-nyň Türkmenistandaky işleri wagtlaýyn ynanylan wekili Silwiýa Karran 
özüniň açylyşdaky çykyşynda Türkmen-Amerikan hyzmatdaşlygynyň

 möhümligini nygtaýar

ABŞ Türkmenistanyň Milli Kitaphanasyna
gymmatly kitaplary gorap saklamaga hem-de 
dikeltmäge ýardam edýär
2009-njy ýylyň 23-nji sentýabrynda ABŞ-nyň Ilçihanasy Türk-
menistanyň Milli Kitaphanasyna seýrek hem-de gymmatly kitaplary 
gorap saklamak hem-de dikeltmek üçin maliýe kömegini gowşurmak 
dabarasyny geçirdi.  Bu maliýe serişdesi Milli Kitaphana 50 müňe go-
laý seýrek hem-de XVI-XIX asyrlara degişli gymmat kitaplary gorap 
saklamaga we dikeltmäge kömek eder.  Şu kitaplar Türkmenistanyň 
edebiýat hazynalarynyň uly bir bölegi bolup durýar, we olaryň goralyp 
saklanylmagy Türkmen nesillerine özleriniň mirasynyň paýhasyndan 
lezzet almagyny dowam etdirer.  

       

   
   Bu maliýe kömegi “Ilçiniň medeni mirasy gorap saklamak boýunça 
gaznasy” atly bütindünýä maksatnamasynyň bir bölegidir.  Şu güne 
çenli Ilçiniň gaznasy bütindünýä boýunça jemi ABŞ-nyň 13.4 mil-
lion dollaryndan gowrak bahaly 500-den gowrak taslamalara goldaw 
etdi.  Amerikanyň Birleşen Ştatlary Türkmenistanda geçen sekiz ýylyň 
dowamynda taryhy taýdan möhüm medeni ýadygärlikleri hem-de 
obýektleri gorap saklamaklyk üçin bahasy ABŞ-nyň 230,000 dollaryn-

ga edara bilelikde Türkmenistany bikanun kontrabanda dolanşygyndan, 
neşelerden we köplenç ýagdaýda bikanun dolanşygy bilen bagly beýle-
ki nogsanlyklardan has hem netijeli goramaklyga ýardam eder.  Ser-
het geçelgesiniň ýokary derejeli tehniki mümkinçilikleri Türkmenistan 
bilen Özbegistanyň arasyndaky serişdeleriň hem-de harytlaryň howp-
suz, goragly akymyny ýokarlandyrar.

dan gowrak bolan 11 sany taslamany goldady.  
Geçmişde maliýeleşdirilen taslamalar şulary öz içine alýardylar: taryhy 
binalary dikeltmeklik üçin tehniki kömegi; muzeý kolleksiýalaryny 
bahalandyrmak hem-de gorap saklamaklyk; arheologiki meýdanlary 
gorap saklamaklyk; hem-de arhiwleri we golýazmalary saklamaklyk 
üçin ýokarlandyrylan şertleri gurnamak.

ABŞ-nyň Türkmenistandaky işleri wagtlaýyn ynanylan wekili 
“Ilçiniň medeni mirasy gorap saklamak boýunça gaznasy”

 maliýe kömeginiň ýeňijisine gutlag hatyny gowşurýar

“her ýyl Waşingtonyň tassyklamasy üçin taslamalary 
hödürläp, bu çäre bütin dünýädäki ABŞ Ilçihanalarynyň 
arasynda global ýaryş bolup durýar.  Geçmişde Türkmeni-
standan meşhur taslamalar üçin köpsanly şowly tekplipler 
tabşyryldy, we bu ýyldaky taslama teklipleri hem edil şonuň 
ýalydyr.”

ABŞ-nyň Türkmenistandaky işleri wagtlaýyn
 ynanylan wekili Silwiýa Karran

“Ilçiniň medeni mirasy gorap saklamak 
boýunça gaznasy” maliýe kömegi barada 
öwreniň:

http://exchanges.state.gov/afcp/

ABŞ-nyň Tükmenistandaky ilçihanasynyň 
täzeliklerini şu internet sahypadan tapyp 
bilersiňiz:

http://turkmenistan.usembassy.gov/news.html

Suratlar gallereýasy we seslenmeler:

Biziň “Facebook”-daky sahypamyza baryp görüň: 
http://www.facebook.com

Gözleg giriziň: “U.S.Embassy - Ashgabat,Turkmensitan”



ABŞ-nyň Türkmenistandaky missiýasynyň metbugat çapary 2009-njy yylyň oktýabr aýy

maksadyna şübhelenýänlere men geçen dokuz aýyň dowamynda biziň 
bitiren anyk işlerimize göz aýlaň diýesim gelýär.
  Owganystanda hem-de Päkistanda biz hem-de şu ýerde wekilçilik 
edýän ýurtlaryň köpüsi bu häkimiýetlere edilýan tagallalarda başda 
durmak başarnyklaryna eýe bolmaklaryna ýardam edýäris we, şol bir 
wagtyň özünde, bu döwletleriň halklarynyň mümkinçilikleriniň hem-
de howpsuzlyklarynyň giňeldilmeginiň üstünde işleýäris. Yrakda biz 
jogapkärli şekilde uruşy tamamlaýarys. Biz Yragyň şäherlerinden 
amerikan söweş brigadalaryny aýyrdyk we indiki ýylyň awgust aýy-
na çenli Yragyň territoriýasyndan biziň ähli söweş brigadalarymyzy 
aýyrarys diýip möhlet belledik. Şeýle-de, men yraklylaryň öz geljekleri 
üçin doly jogapkärçilige geçmeklerine ýardam ederis we 2011-nji ýyla 
çenli ähli amerikan goşunlaryny aýyrmak borjumyzy ýerine ýetireris 
diýip aýdyň düşündirdim.
   Men ýadro ýaragsyz dünýä ýetmek ugrundaky maksadyň giňişleýin 
meýilnamasyny beýan etdim. Moskwada Amerikanyň Birleşen Ştatlary 
bilen Russiýa biziň strategiki ýarag göterijilerimiziň hem-de olary 
herekete getirijilerimiziň sanyny güýçli azaldarys diýip yglan etdiler. 
Klimatyň üýtgemegine garşy hereket etmek üçin biz ekologiki taýdan 
arassa energetika ABŞ-nyň 80 milliard dollary möçberinde maýa goýum 
goýduk. Dünýäniň ähli künjegine täsir edýän ykdysady krizisi ýeňip 
geçmek üçin biz “Uly Ýigrimiligiň”ýurtlary bilen global ykdysadyýeti 
çökgünlikden çykarmak üçin ABŞ-nyň 2 trillion dollaryndan gowrak 
möçberde stimullary göz öňünde tutýan ylalaşylan halkara çärelerini 
taýarlamak işlerini alyp bardyk. Başgalar bilen bilelikde biz hem kömege 
has mätäçlere kömek goluny uzadyp, olara öz ýagdaýlaryny gurmak-
lyk üçin mümkinçilik berjek global iýmit howpsuzlyk başlangyjy üçin 
ABŞ-nyň 20 milliard dollary möçberde pul serişdelerini çykardyk. 
Birleşen Milletler Guramasy dünýäniň adamlary öz durmuşlaryny asu-
dalykda ýaşap, çagalaryny ulaldyp we öz gapma-garşylyklaryny para-
hat ýol bilen çözerler diýen ynam bilen döredildi. Emma biz dünýäniň 
köp künjeklerinde şu idealyň salgym bolup, ýetilmeýän arzuw bolup 
galýandygyny bilýäris. Biz ýa-ha bu ýagdaýy bolşy ýaly kabul edip, 
hemişe dowam edýän katastrofiki çaknyşmalaryň gutulgysyzlygy bilen 
ylalaşmaly bolarys ýa-da parahatçylyga bolan ymtylyşyň ähliumumy-
dygy ykrar edip, bütin dünýädäki konfliktleri bes etmeklik üçin islegi-
miz bilen ýaňadan özümizi gaýtadan ynandyrmalydyrys.
Amerikanyň Birleşen Ştatlary halkara hyzmatdaşlygynyň täze sa-
hypasyna başlamaga taýyardyr – ol sahypa ähli milletleriň huku-
klaryny we borçlaryny ykrar edýän sahypadyr. Şeýlelikde, biziň baş 
maksadymyzyň dogrydygyna ynanyp hem-de biziň gymmatlyklarymy-
za wepaly bolup, biz ähli ýurtlary öz halklarymyzyň şeýle mynasyp bo-
lan geljegini gurmaklyga bize goşulmaga çagyrýarys. Siziň hemmäňize 
çuň minnetdarlygymy bildirýärin.

ABŞ barada giňişleýin öwreniň:
  http://www.america.gov

Türkmenistanyň Ýokary gözegçilik edarasynyň 
hünärmenleri ÝUSAID-iň kömegi bilen maýa 
goýum taslamalaryny seljermek ukyplaryny 
artdyrýarla

16-njy oktýabrda Türkmenistanyň Ýokary gözegçilik edarasynyň 
hünärmenleri maýa goýum taslamalaryny, şol sanda, döwlet edaralary 
bilen hususy sektoryň arasyndaky hyzmatdaşlyk taslamalaryny seçip 
almak we olara baha bermek boýunça okuw kursuny tamamladylar.  Bu 
sekiz-günlük okuw ABŞ-nyň Halkara osüş agentliginiň (ÝUSAID-iň) 
Ykdysady özgertmeler arkaly bäşleşige ukyplylygy artdyrmak (EREC) 
taslamasy tarapyndan gurnaldy. 
  Türkmenistanda uly möçberli gurluşyk taslamalarynyň sanynyň 
yzygiderli artmagy we hökümetiň bu taslamalary ýerine ýetirmeklige 
hususy kärhanalary has-da giňişleýin çekip başlanlygy sebäpli, bu 
okuw has-da giň gyzyklanma döretdi.  Bu okuwyň dowamynda Ýokary 
gözegçilik edarasynyň hünärmenleri geljekde amala aşyrylmagy müm-
kin bolan taslamalary ykdysady we durmuş taýdan seljermek uky-
plaryny mundan beýläk hem artdyrdylar.  Hünärmenler, şeýle hem, 
hususy sektor bilen döwlet edaralarynyň arasyndaky hyzmatdaşlygyň 
görnüşleri we artykmaçlyklary barada öwrendiler. 
     EREC taslamasy amerikan halkynyň ABŞ-nyň Halkara ösüş agentli-
gi (ÝUSAID) arkaly hödürleýän köpsanly ýardam beriş maksatnamala-
ryň biridir.  1993-nji ýyldan bäri amerikan halky ÝUSAID-iň üsti bilen 
Türkmenistanyň ykdysady ösüşini, sosial ulgamyny we jemgyýetçilik 
başlangyçlary goldaýan maksatnamalar arkaly ABŞ-nyň 80 million 
dollaryndan gowrak möçberde ýardam berdi.

Toparlaýyn surat:  Maýa goýum taslamalaryna baha barmek boýunça geňeşçi
Adrian Rauz (çepden üçünji) we Ýokary gözegçilik edarasynyň hünärmenleri

ÝUSAID “Ösüş üçin ýerli başlangyçlar”atly 
maksatnamasynyň tamamlanmagyny belledi
17-nji sentýabrda ABŞ-nyň Halkara ösüş agentligi (ÝUSAID) we Türk-
menistandaky Kaunterpart Interneşnl (Kaunterpart) ÝUSAID-iň “Ösüş 
üçin ýerli başlangyçlar” maksatnamasynyň üstünlikli tamamlanmagyny 
Aşgabatda geçirilen duşuşyk mahalynda bellediler. 
  Geçirilen duşuşykda Türkmenistanyň ýerli öz-özüňi dolandyryş 
edaralarynyň, halkara guramalarynyň wekilleri hem-de ýerli taslama-
lary ýerine ýetirijiler ÝUSAID-iň maksatnamasynyň ýerli infrastruk-
turany kämilleşdirmekde, ýerli döwlet edaralary bilen hyzmatdaşlygy 
berkitmekde we ýaşlar üçin mümkinçilikleri döretmekde nähili dere-
jede ýardam edendigini ara alyp maslahatlaşdylar.  Gatnaşyjylar 
taslamanyň obalaryň, şäherçeleriň, etraplardaky şäherleriň we etrap 
merkezleriniň ilatynyň durmuş-ýaşaýyş şertlerini özgertmek boýunça 
Milli maksatnamasynyň maksatlaryna ýetmekde nähili derejede öz 

goşandyny goşandygyny hem ara alyp maslahatlaşdylar. 
  Kaunterpart tarapyndan Amerikanyň aklawjylar birleşigi we Urban 
Institut bilen hyzmatdaşlykda üç ýyllyk maksatnamanyň ýerine ýetiriliş 
döwründe ýerli ýaşaýjylaryň başlangyçlarynyň amala aşyrylmagyna 
we ýerli döwlet edaralary bilen hyzmatdaşlygy berkitmegine ýardam 
berildi.  42 sany oba ilatly nokatlardan 75 000 raýat bu maksatnama-
dan peýda gördüler.  ÝUSAID-iň tehniki hemaýatyny ulanyp, ýerli 
ýaşaýjylar ýerli infrastrukturany täzelemäge öz goşandyny goşdylar.  
Şunlukda, olar ýerli durmuş-ykdysady ösüşe işjeň gatnaşdylar.  Ýerli 
ýaşaýjylar toparlarynyň ählisi hukuk meseleler boýunça maslahat-
lary aldylar, telekeçilik işi boýunça seminarlara we dürli hünär beriş 
okuwlara gatnaşdylar.  Ýerli döwlet edaralarynyň wekilleri hem ýerli 
ýaşaýjylaryň başlangyçlaryna maliýe kömegini we hünärmenleri ber-
mek bilen gatnaşdylar.
   “Ösüş üçin ýerli başlangyçlar” maksatnamasy amerikan halkynyň 
ÝUSAID arkaly hödürleýän köpsanly taslamalarynyň biridir.

ABŞ-nyň ilçihanasynyň iň soňky
habarlaryna ýazylyň.  

